
ब्रीफ न्यूज

{कार्यशाला में विद्यार्थियों 
को साइबर अपराध की 
जानकारी दी

...पढ़े पेज 2 पर

>अंदर विशेष

नहीं।

रात 2:30 बजे नाना ने 
दोस्त को मैसेज किया था
डॉ. शेखर ने बताया कि रात करीब 
2:30 बजे नाना ने एक दोस्त को 
मैसेज कर तबीयत ठीक नहीं लगने 
की बात कही थी। दोस्त ने उस समय 
मैसेज नहीं देखा। बाद में फोन करने 
पर वह करीब 4 बजे नाना के घर 
पहुंचा। उस वक्त नाना को काफी 
पसीना आ रहा था। उनकी हालत 
बिगड़ रही थी। कुछ देर बाद वह 
बेहोश होने लगे।

‘परिंदा’ में विलेन बने, 3 नेशनल अवॉर्ड
नाना पाटकेर न े100 स ेज्यादा फिल्में कीं। 1989 की फिल्म 
‘परिदंा’ में नाना न ेअन्ना का किरदार निभाया, जिसक ेलिए 
उन्हें बसे्ट सपोर्टिंग एक्टर का नशेनल फिल्म अवॉर्ड मिला। 
1994 की ‘क्रांतिवीर’ क ेलिए उन्हें बसे्ट एक्टर का नशेनल 
अवॉर्ड मिला। 1996 की ‘अग्निसाक्षी’ क ेलिए भी उन्हें बसे्ट 
सपोर्टिंग एक्टर का नशेनल अवॉर्ड मिला। इस तरह उन्हें 
करियर में 3 नशेनल फिल्म अवॉर्ड मिल।े भारतीय सिनमेा 
में योगदान क ेलिए नाना पाटकेर को 2013 में पद्मश्री से 
सम्मानित किया गया। अपन ेलबं ेफिल्मी करियर में उन्होंने 
हिदंी क ेसाथ मराठी फिल्मों में भी काम किया।

दोनों के खिलाफ अब 
तक 4 एफआईआर
नई दिल्ली। मुख्य चुनाव आयुक्त 
ज्ञानेश कुमार के इस्तीफे और SIR 
के विरोध में विपक्ष ने दिल्ली में 
गुरुवार को लगातार तीसरे दिन 
प्रदर्शन किया। राहुल-प्रियंका गांधी 
और INDIA ब्लॉक के सांसदों ने 
पहले कनॉट प्लेस में लंच किया, 
फिर बसों से राजघाट पहुंचे। 
प्रदर्शन को देखते हुए भारी सुरक्षा 
व्यववस्था की गई थी। राजघाट पर 
करीब एक घंटे इंतजार के बाद उन्हें 
अंदर जाने दिया। यहां सांसदों ने 
बापू को श्रद्धांजलि दी।

दिल्ली पलुिस ने प्रदर्शन को लेकर 
राहलु गाधंी, प्रियकंा गाधंी और अन्य 
नतेाओं क ेखिलाफ अब तक 4 FIR 
दर्ज की हैं। इनमें मारपीट, सरकारी 
काम में बाधा और बीएनएसएस 
(BNSS) की धारा 163 क ेउल्लंघन 
क ेआरोप हैं। इससे एक दिन पहले 
आकाशवाणी भवन में बिना अनुमति 
घुसने के आरोप में दोनों के खिलाफ 
FIR दर्ज हुई थी। दिल्ली में पिछले दो 
दिनों से धरने का एक ही पैटर्न दिखा। 
कांग्रेस अध्यक्ष खड़गे विपक्षी सांसदों 
को लंच पर बुलाते हैं, सांसद खाना 
खाते हैं, फिर बसों में बैठकर निकल 

जाते हैं। फर्क इतना है कि बुधवार को 
मंजिल जंतर-मंतर थी और गुरुवार 
को राजघाट। इससे पहले विपक्ष ने 
संसद से चुनाव आयोग तक मार्च 
निकाला था।
अाज फिर प्रदर्शन कर 
सकता है विपक्ष
सुबह 10 बजे राष्ट्रपति से मुलाकात: 
मुख्य चुनाव आयुक्त ज्ञानेश कुमार 

का इस्तीफा और SIR और मतदाता 
सूची में कथित गड़बड़ियों को लेकर 
INDIA ब्लॉक का 10 सदस्यीय 
प्रतिनिधिमंडल राष्ट्रपति द्रौपदी मुर्मू 
से राष्ट्रपति भवन में मुलाकात करेगा। 
राहुल गांधी और मल्लिकार्जुन 
खड़गे के प्रतिनिधिमंडल में शामिल 
होने की खबर है। ऐसी भी खबर है 
कि विपक्ष शुक्रवार को लगातार चौथे 
दिन भी प्रदर्शन कर सकता है।

10 अक्टूबर को CJP का 
प्रदर्शन: कॉकरोच जनता पार्टी ने 
ऐलान किया है कि वह 10 अक्टूबर 
को दिल्ली के जंतर-मंतर पर 
प्रदर्शन करेगी। पार्टी ने 7 अक्टूबर 
को दिल्ली पुलिस को प्रदर्शन की 
सूचना दी थी, लेकिन पुलिस ने 
इसकी अनुमति नहीं दी है। इसके 
बावजूद संगठन ने प्रदर्शन करने की 
बात कही है।

ज्ञानेश कुमार के खिलाफ विपक्ष का लगातार तीसरे 
दिन प्रदर्शन: राहुल-प्रियंका ने बापू को श्रद्धांजलि दी

एंटीलिया केस में आरोपी 
इंस्पेक्टर वझे को 
जमानत देने पर रोक 

मुंबई। बॉम्बे हाईकोर्ट ने गुरुवार 
को पूर्व API सचिन वझे की महंगी 
कारों और ओबेरॉय होटल में 100 
दिन ठहरने पर सवाल उठाए। NIA 
की जमानत के खिलाफ याचिका पर 
सुनवाई करते हुए कोर्ट ने पूछा कि 
असिस्टेंट पुलिस इंस्पेक्टर रैंक का 
अफसर मर्सिडीज और बीएमडब्ल्यू 
जैसी महंगी कारें कैसे इस्तेमाल 
करता था। 

NIA ने बताया कि वझे 
इन कारों से पुलिस कमिश्नर के 
ऑफिस और मुख्यमंत्री के बंगले 
तक जाते थे। कोर्ट ने इन तथ्यों 
को वझे पर लगे जबरन वसूली 
के आरोपों से जोड़कर देखा। वझे 
2021 के एंटीलिया बम कांड और 
कारोबारी मनसुख हिरेन की हत्या 
के आरोपी हैं। NIA ने विशेष 
अदालत के 29 सितंबर के जमानत 
आदेश को हाईकोर्ट में चुनौती दी है। 
हाईकोर्ट ने वझे की जमानत पर रोक 
14 अक्टूबर तक बढ़ा दी है। वह 
फिलहाल ठाणे सेंट्रल जेल में है।

वॉशिंगटन डीसी। अमेरिकी 
राष्ट्रपति डोनाल्ड ट्रम्प ने गुरुवार 
को व्हाइट हाउस में आयोजित 
‘साइंस: ए न्यू गोल्डन एज समिट’ 
में इलॉन मस्क को नेशनल मेडल 
ऑफ साइंस से सम्मानित किया। 
ट्रम्प ने अंतरिक्ष खोज, तकनीक 
और इनोवेशन में मस्क के योगदान 
की तारीफ करते हुए उन्हें ‘राष्ट्रीय 
धरोहर’ और ‘आधुनिक दौर का 
थॉमस एडिसन’ बताया। अवार्ड 
देने से पहले ट्रम्प ने मस्क को 
उद्योग जगत का दिग्गज, शानदार 
इंजीनियर और अब तक के सबसे 
महान टेक्नोलॉजी फाउंडर्स में से 
एक बताया। उन्होंने कहा कि मस्क 
की प्रतिभा और दृढ़ संकल्प ने 
विज्ञान-कथा को हकीकत में बदल 
दिया है।

ट्रम्प ने टेस्ला की स्थापना में 
मस्क की भूमिका की भी तारीफ 
की। उन्होंने टेस्ला को 75 साल से 
ज्यादा समय में सफल होने वाली 
पहली नई कार निर्माता कंपनी 
बताया और कहा कि कंपनी ने 
इलेक्ट्रिक कारों और सेल्फ-ड्राइविंग 
तकनीक को व्यावसायिक रूप 
से सफल बनाया। ट्रम्प ने अपने 
चाचा डॉ. जॉन ट्रम्प का भी जिक्र 
किया, जिन्हें अमेरिकी सरकार ने 

आविष्कारक निकोला टेस्ला के 
काम का आकलन करने के लिए 
नियुक्त किया था। उन्होंने मस्क के 
न्यूरालिंक और सुपरइंटेलिजेंस से 
जुड़े काम की भी तारीफ की। ट्रम्प ने 
कहा कि मस्क ऐसे लोगों की नजर, 
बोलने और चलने की क्षमता बहाल 
करने पर काम कर रहे हैं, जो इन्हें 
खो चुके हैं।
नेशनल मेडल ऑफ 
साइंस की स्थापना 1959 
में हुई थी
नेशनल मेडल ऑफ साइंस से 
गूगल के को-फाउंडर सर्गेई ब्रिन, 
एनवीडिया के सीईओ जेंसन 

हुआंग और एएमडी की सीईओ 
लिसा सु को भी सम्मानित किया 
गया। वहीं, डेल टेक्नोलॉजीज 
के सीईओ माइकल डेल और 
माइक्रोसॉफ्ट के सीईओ सत्या 
नडेला को नेशनल मेडल ऑफ 
टेक्नोलॉजी एंड इनोवेशन दिया 
गया। यह ट्रम्प के दोनों कार्यकालों 
में पहली बार था, जब उन्होंने 
नेशनल मेडल ऑफ साइंस और 
नेशनल मेडल ऑफ टेक्नोलॉजी 
एंड इनोवेशन दिए। अमेरिकी 
आविष्कारक और वैज्ञानिक 
थॉमस अल्वा एडिसन का नाम 
बिजली के बल्ब से सबसे ज्यादा 
जुड़ा है। 

ट्रम्प ने मस्क को नेशनल साइंस मेडल से 
नवाजा: बोले- इलॉन हमारे दौर के एडिसन

जूम न्यूज }जोधपुर

शहर जिला कांग्रेस कमेटी के 
प्रवक्ता डॉ.संजय गॉड ने बताया कि 
आज इंडिया गठबंधन के सहयोगी 
दलों के साथ जोधपुर शहर जिला 
कांग्रेस ने विशाल रैली निकाल कर 
विरोध प्रदर्शन किया शहर जिला 
कांग्रेस कमेटी के अध्यक्ष ओमकार 
वर्मा ने कहा कि शहर जिला कांग्रेस 
कमेटी कार्यालय से कांग्रेस के 
सहयोगी दलों के साथ विशाल रैली 
का आयोजन किया गया जिसमें 
मुख्य रूप से CPIM ,CPM 
समाजवादी पार्टी के साथ जोधपुर 
के विभिन्न सामाजिक संगठनों ने 
संयुक्त रूप से विशाल जल समूह 
के साथ आक्रोश रैली निकाली 
जिसमें बड़ी संख्या में शहर जिला 
कांग्रेस कमेटी महिला कांग्रेस 
सेवादल युवा कांग्रेस एनएसयूआई 
सहित इंडिया गठबंधन के सहयोगी 
दलों के कार्यकर्ताओं ने भाग 
लिया। यह रैली जोधपुर शहर 

जिला कांग्रेस कार्यालय से होती हुई 
कलेक्ट्रेट पहुंची जहां पर विरोध 
प्रदर्शन के दौरान पुलिस प्रशासन 
और कार्यकर्ताओं में एकबारगी 
तनाव की स्थिति बन गई कार्यकर्ता 
लगातार ज्ञानेश कुमार के इस्तीफे 
की मांग पर नारे लगा रहे थे।

प्रदर्शन में शहर जिला कांग्रेस 
कमेटी के अध्यक्ष ओमकार वर्मा 
पूर्व राज्य मंत्री राजेंद्र सिंह सोलंकी 
कॉमरेड गोपी किशन  समाजवादी 
पार्टी के यादव कुमार सोनी पूर्व 
राज्य मंत्री रमेश बोराणा पूर्व 
महापौर कुंती देवड़ा पूर्व विधायक 
मनीषा पंवार सूरसागर विधायक 
प्रत्याशी शहजाद खान पूर्व 
उपमहापौर  अब्दुल करीम जॉनी 
पूर्व जिला अध्यक्ष सलीम खान 
नरेश जोशी युवा कांग्रेस अध्यक्ष 
इरफान बैली संगठन महासचिव 
कुश गहलोत सहित कांग्रेस के 
कार्यकर्ताओं ने पुलिस के साथ 
विरोध प्रदर्शन किया इस दौरान 
पुलिस ने हल्का बल प्रयोग करते 

हुए उन्हें पीछे खदेड़ने लगी जिससे 
माहौल थोड़ा सा गर्म हो गया और 
कार्यकर्ता आक्रोशित होकर नारे 
तेज लगने लगे कार्यकर्ताओं ने 
ज्ञानेश कुमार का पुतला फूंक कर 

अपना विरोध प्रदर्शन किया सभी ने 
संयुक्त रूप से बयान जारी करते 
हुए ज्ञानेश कुमार के इस्तीफे की 
मांग की और कहा कि लोकतंत्र की 
रक्षा और संविधान की रक्षा के लिए 

इस प्रकार के षड्यंत्रकारी व्यक्ति 
को तुरंत अपने पद से इस्तीफा दे 
देना चाहिए और जब तक उसका 
इस्तीफा नहीं आता है तब तक 
कांग्रेस और उसके सहयोगी दल 

आंदोलन करते रहेंगे कांग्रेस आम 
गरीब किसान और मजदूर की 
पार्टी है जो आम जनता के हक 
को किसी भी कीमत पर खत्म नहीं 
होने देगी।

आंदोलन में जगदीश सांखला 
इकबाल बेड बॉक्स प्रदीप गांग 
लियाकत अली रंगरेज सुनील 
मोहनोत आईदान राम सारण मयंक  
देवड़ा देवी सिंह सिसोदिया प्रीतम 
शर्मा इंतखाब आलम चेतन जयपाल 
नरेंद्र शर्मा अजीत राठी सुनील 
व्यास बृजेश पुरोहित मनीष व्यास 
इमरान खान सुरेश सागर हेम सिंह 
गहलोत परम सुख पुरोहित भंवरलाल 
अटवाल इलियास मोहम्मद शाहीन 
अंसारी हकीम खान नदीम इकबाल 
असलम खान मारवाड़ हरीश जोशी 
एजाज राज सैयद वसीम अख्तर 
फिरोज फैम दानीश फौजदार रिजवान 
राजा भरत जाजडा,दौलत सिंह, 
पुखराज देवराय सहित बड़ी संख्या में 
कांग्रेस और उसके सहयोगी दलों के 
कार्यकर्ता उपस्थित थे।

डॉ. एपीजे अब्दुल कलाम व्यक्तित्व विकास राज्य स्तरीय प्रतियोगिता 2026-27
कलाम की सोच से सजा राज्य स्तरीय मंच, 323 विद्यार्थियों ने दिखाई प्रतिभा
निबंध, वाद-विवाद और 
देशभक्ति गायन में 
प्रदेशभर के विद्यार्थियों ने 
किया प्रतिभा का प्रदर्शन

जूम न्यूज }जोधपुर

राजस्थान सरकार की डॉ. एपीजे 
अब्दुल कलाम व्यक्तित्व विकास 
योजना के अंतर्गत गुरुवार 
को राजकीय बालिका उच्च 
माध्यमिक विद्यालय, किसान 
कन्या नागौरी बेरा में राज्य 
स्तरीय साहित्यिक गतिविधियां 

एवं सांस्कृतिक लोक कला 
प्रतियोगिता का आयोजन किया 
गया। प्रदेश के विभिन्न जिलों 
से आए विद्यार्थियों ने साहित्य, 
तर्कशक्ति और संगीत के माध्यम 
से अपनी प्रतिभा का प्रदर्शन 
किया। कार्यक्रम के मुख्य अतिथि 
जिला कलक्टर श्री आलोक रंजन 
ने विद्यार्थियों को संबोधित करते 
हुए कहा कि विद्यार्थी सृजनशील 
एवं चिंतनशील बनें और अपने 
व्यक्तित्व के विकास को नई 
ऊंचाइयां प्रदान करें। उन्होंने 
विद्यार्थियों से अपने जीवन से 

दूसरों को प्रेरणा देने तथा देश 
के विकास में सहयोगी बनने 
का आह्वान किया। कार्यक्रम 
की अध्यक्षता संयुक्त निदेशक, 
स्कूल शिक्षा, जोधपुर संभाग श्री 
हिम्मत सिंह तंवर ने की। स्थानीय 
पार्षद श्री सुभाष गहलोत एवं 
मुख्य ब्लॉक शिक्षा अधिकारी, 
मंडोर श्रीमती मंजू शर्मा विशिष्ट 
अतिथि के रूप में उपस्थित रहे।

आयोजक विद्यालय की 
प्रधानाचार्य डॉ. कंचन चारण ने 
बताया कि प्रतियोगिता में प्रदेश के 
41 जिलों से चयनित प्रतिभागियों 

तथा स्वामी विवेकानंद मॉडल 
विद्यालयों के 10 विशेष प्रतिभागियों 
सहित कुल 323 विद्यार्थियों ने 
भाग लिया। इनमें 250 छात्राएं 
एवं 83 छात्र शामिल रहे। राज्य 
स्तर पर चयनित विद्यार्थियों के 
बीच विभिन्न विधाओं में रोचक 
प्रतिस्पर्धा देखने को मिली।

प्रतियोगिता में निबंध, वाद-
विवाद एवं देशभक्ति एकल 
गायन की तीन प्रमुख विधाएं 
शामिल रहीं। निबंध प्रतियोगिता 
में विद्यार्थियों ने समसामयिक 
विषयों के साथ डॉ. कलाम के 

विचारों एवं विजन को अपनी 
लेखनी के माध्यम से अभिव्यक्त 
किया। वाद-विवाद प्रतियोगिता 
में प्रतिभागियों ने तार्किक क्षमता, 
विषय की समझ और प्रभावी 
वाकपटुता का परिचय देते हुए 
अपने पक्ष को मजबूती से प्रस्तुत 
किया। वहीं, देशभक्ति एकल 
गायन में विद्यार्थियों की सुमधुर 
प्रस्तुतियों ने विद्यालय परिसर को 
राष्ट्रभक्ति के भाव से ओतप्रोत कर 
दिया। राज्य स्तरीय आयोजन के 
लिए शिक्षा विभाग एवं विद्यालय 
प्रशासन द्वारा व्यापक तैयारियां 

की गईं। कार्यक्रम संयोजक एवं 
संयुक्त निदेशक, स्कूल शिक्षा, 
जोधपुर संभाग  हिम्मत सिह 
तंवर, शैक्षिक प्रकोष्ठ के सहायक 
निदेशक श्री वीरेन्द्र सिह शेखावत 
तथा आयोजक विद्यालय की 
प्रधानाचार्य डॉ. कंचन चारण की 
देखरेख में प्रतियोगिता का सफल 
संचालन हुआ।

तीनों गतिविधियों के पर्यवेक्षण 
का दायित्व मुख्य ब्लॉक शिक्षा 
अधिकारी, जोधपुर शहर  पुरुषोत्तम 
राजपुरोहित, मुख्य ब्लॉक शिक्षा 
अधिकारी, लूणी शमीम एवं मुख्य 

ब्लॉक शिक्षा अधिकारी, केरू श्री 
हिंगलाज दान चारण ने संभाला। 
उनके मार्गदर्शन में प्रतियोगिताएं 
शांतिपूर्ण एवं व्यवस्थित ढंग से 
संपन्न हुईं। कार्यक्रम का उद्देश्य 
विद्यार्थियों में रचनात्मकता, तार्किक 
चिंतन, आत्मविश्वास, नेतृत्व 
क्षमता एवं देशभक्ति की भावना 
विकसित करना रहा। डॉ. एपीजे 
अब्दुल कलाम के सपनों के भारत 
की संकल्पना को केंद्र में रखते 
हुए विद्यार्थियों को अपनी प्रतिभा 
प्रदर्शित करने के लिए राज्य स्तरीय 
मंच प्रदान किया गया। शिक्षा विभाग 

द्वारा आयोजित समापन समारोह में 
विभिन्न विधाओं में प्रथम, द्वितीय 
एवं तृतीय स्थान प्राप्त करने वाले 
विद्यार्थियों को प्रशस्ति पत्र एवं स्मृति 
चिह्न प्रदान कर सम्मानित किया 
गया। आयोजन ने विद्यार्थियों को 
प्रतिस्पर्धा के साथ सीखने, अपनी 
प्रतिभा निखारने और आत्मविश्वास 
के साथ आगे बढ़ने का अवसर 
प्रदान किया। आयोजक विद्यालय 
की प्रधानाचार्य डॉ. कंचन चारण ने 
आभार व्यक्त किया। कार्यक्रम का 
संचालन रतन सिंह चम्पावत, मंजू 
रैगर एवं भरत वैष्णव ने किया।

जूम न्यूज }जोधपुर

UGC द्वारा उच्च शिक्षण ससं्थानों में 
समानता एव ंभेदभाव स ेसबंधंित जारी 
2026 क ेविनियमों क ेविरोध में UGC 
रोलबकै सघंर्ष समिति क े नतेतृ्व में 
गरुुवार को सकैड़ों छात्रों न ेप्रदर्शन किया। 
प्रदर्शन क ेबाद प्रधानमतं्री श्री नरेंद्र मोदी 
क े नाम जिला कलके्टर, जोधपुर को 
ज्ञापन सौंपकर सबंधंित विनियमों पर 
पनुर्विचार करन ेकी मागं की गई। समिति 
क ेसयंोजक शम्भूसिहं मडे़तिया न ेकहा 
कि उच्च शिक्षा क ेक्षेत्र में प्रत्येक विद्यार्थी 
को समान अवसर, सम्मान एव ंनिष्पक्ष 
शकै्षणिक वातावरण मिलना चाहिए। 
उन्होंन ेकहा कि UGC क ेनए विनियमों 
को लकेर सामान्य वर्ग क े विद्यार्थियों 
में गभंीर चितंाए ं हैं, इसलिए सरकार 
को इनक े सभंावित प्रभावों पर व्यापक 
विचार-विमर्श करना चाहिए।

ज्ञापन में मांग की गई कि संबंधित 
विनियमों की निष्पक्ष समीक्षा की 
जाए तथा विद्यार्थियों, शिक्षाविदों एवं 
विभिन्न वर्गों के प्रतिनिधियों से संवाद 

किया जाए। यदि किसी प्रावधान 
से किसी भी वर्ग के विद्यार्थियों के 
शैक्षणिक अवसर प्रभावित होते हैं तो 
ऐसे प्रावधानों में आवश्यक संशोधन 
किया जाए अथवा उन्हें वापस लिया 
जाए। छात्र नेता रावल सिह राठौड़ 
ने कहा कि उच्च शिक्षा व्यवस्था 

में समान अवसर और न्यायपूर्ण 
व्यवस्था सुनिश्चित की जानी चाहिए 
तथा किसी भी विद्यार्थी के साथ 
जाति के आधार पर भेदभाव नहीं 
होना चाहिए। इस दौरान एडवोकेट 
भरत सिह राठौड़, छात्र नेता रावल 
सिह राठौड़, सज्जन कंवर बाईसा 

नगेंद्र सिंह सारणू, रावल सिंह 
चाबा, भवानी सिंह बेलवा, आंब 
सिंह खिरजा, लोकेन्द्र सिंह किता, 
धीर सिंह झाफली, अविराज सिंह 
बागावास, बजरंग सिंह, कुंदन सिंह 
भाटी सहित सैकड़ों छात्र एवं युवा 
उपस्थित रहे।

UGC विनियमों के विरोध में प्रधानमंत्री  
के नाम जिला कलेक्टर को सौंपा ज्ञापन

जूम न्यूज }चूरू। पीएम श्री राजकीय बागला उच्च माध्यमिक विद्यालय में साइबर सुरक्षा एवं सुरक्षित डिजिटल नागरिकता विषय पर कार्यशाला आयोजित हुई। साइबर थाना चूरू के महावीर सिंह चरण ने विद्यार्थियों को साइबर अपराध, ऑनलाइन ठगी, फर्जी लिंक, ओटीपी फ्रॉड 
और सोशल मीडिया के सुरक्षित उपयोग की जानकारी दी। उन्होंने साइबर अपराध होने पर तत्काल हेल्पलाइन नंबर 1930 पर शिकायत दर्ज कराने की अपील की। उपप्राचार्य विजयपाल धुआं ने कहा कि विद्यार्थियों के लिए डिजिटल साक्षरता के साथ डिजिटल अनुशासन भी जरूरी 

है। प्रधानाचार्य बबीता सैनी ने साइबर सुरक्षा को महत्वपूर्ण जीवन कौशल बताते हुए विद्यार्थियों से स्वयं जागरूक बनने और परिवार व समाज को भी जागरूक करने का आह्वान किया। कार्यक्रम में विद्यालय के शिक्षक उपस्थित रहे। संचालन एवं आभार कार्यक्रम प्रभारी जितेंद्र सैनी ने 
व्यक्त किया। अंत में विद्यार्थियों और शिक्षकों को साइबर सुरक्षा की शपथ दिलाई गई।

विभिन्न प्रतियोगिताओं के विजेता विद्यार्थी सम्मानित
जूम न्यूज }जोधपुर

माचिया जैविक उद्यान में 72वें वन्यजीव सप्ताह–2026 
का समापन समारोह उप वन संरक्षक, वन्यजीव, जोधपुर 
श्री वीरभद्र मिश्र (आईएफएस) की अध्यक्षता में आयोजित 
हुआ। समारोह के मुख्य अतिथि जेएनवीयू के जूलोजी विभाग 
के विभागाध्यक्ष डॉ. गेमराराम परिहार रहे। विशिष्ट अतिथि के 
रूप में पशुपालन विभाग, जोधपुर के संयुक्त निदेशक डॉ. 
संजय किशन व्यास, जूलोजी सर्वे ऑफ इंडिया की निदेशक 
डॉ. इन्दु शर्मा तथा सेवानिवृत्त उप वन संरक्षक श्री भगवान 
सिंह राठौड़ उपस्थित रहे। 

इस अवसर पर वन्यजीव सप्ताह के दौरान 
आयोजित चित्रकला, निबन्ध, प्रश्नोत्तरी एवं वाद-विवाद 
प्रतियोगिताओं में प्रथम, द्वितीय तथा तृतीय स्थान प्राप्त 
करने वाले विद्यार्थियों को प्रमाण-पत्र एवं स्मृति चिह्न प्रदान 
कर सम्मानित किया गया। इस प्रकार की प्रतियोगिताओं से 
विद्यार्थियों में वन्यजीवों के प्रति संवेदनशीलता के साथ-
साथ प्रकृति एवं पर्यावरण के प्रति सकारात्मक दृष्टिकोण 
विकसित होता है। अतिथियों ने अपने विचार व्यक्त करते 
हुए कहा कि वन एवं वन्यजीव प्राकृतिक पारिस्थितिकी 
तंत्र के अभिन्न अंग हैं। इनके संरक्षण के बिना पर्यावरणीय 
संतुलन बनाए रखना संभव नहीं है। समारोह के अध्यक्ष 
श्री मिश्र ने उपस्थित सभी लोगों को वन एवं वन्यजीवों 
के संरक्षण की शपथ दिलाई। कार्यक्रम का संचालन 
सहायक वन संरक्षक प्रीती नागौरा ने किया। अंत में माचिया 
बायोलॉजिकल पार्क के सहायक वन संरक्षक बाबुलाल 
चौधरी ने धन्यवाद ज्ञापित किया।

माचिया जैविक उद्यान में 72वें 
वन्यजीव सप्ताह का समापन

वोट बचाओ देश बचाओ को लेकर इंडिया गठबंधन के सहयोगी 
दलों के साथ कांग्रेस ने रैली निकाली, विरोध प्रदर्शन कियाआर्थिक संबल: दिवंगत कांस्टेबल सिकन्दर 

की पत्नी को मिली ₹5 लाख सहायता

जूम न्यूज }चूरू

पंकज सोनी । पुलिस अधिकारियों एवं कर्मचारियों की सेवा के दौरान 
मृत्यु होने पर उनके परिवार को आर्थिक संबल प्रदान करने के उद्देश्य 
से जिला पुलिस चूरू द्वारा वर्ष 2016 से सहायता योजना संचालित 
की जा रही है। इस योजना के तहत अब तक जिले में 1 आरपीएस, 
3 पुलिस निरीक्षक, 3 पुलिस उप निरीक्षक, 3 सहायक उप निरीक्षक, 
17 हेड कांस्टेबल, 38 कांस्टेबल, 1 वरिष्ठ लिपिक तथा 2 चतुर्थ 
श्रेणी कर्मचारियों के परिवारों को आर्थिक सहायता प्रदान की जा चुकी 
है। इस व्यवस्था के तहत आईपीएस से सहायक उप निरीक्षक स्तर 
तक के अधिकारियों एवं कर्मचारियों के वेतन से ₹300 तथा हेड 
कांस्टेबल, कांस्टेबल एवं मंत्रालयिक कर्मचारियों के वेतन से ₹200 
की कटौती की जाती है। इसी राशि से दिवंगत पुलिसकर्मियों के परिवारों 
को आर्थिक सहायता उपलब्ध कराई जाती है। इसी क्रम में पुलिस थाना 
हमीरवास में कार्यरत कांस्टेबल सिकन्दर (194) का 28 जून 2026 
को निधन हो गया था। उनके परिवार को आर्थिक सहायता प्रदान करते 
हुए 8 अक्टूबर 2026 को जिला पुलिस अधीक्षक निश्चय प्रसाद एम. 
ने उनकी पत्नी श्रीमती प्रियंका को ₹5 लाख की सहायता राशि प्रदान 
की। जिला पुलिस की इस पहल का उद्देश्य कर्तव्य के दौरान अपने 
साथी को खोने वाले पुलिस परिवारों को कठिन समय में आर्थिक 
सहारा देना है।
509 कॉलेजों और 4.25 लाख विद्यार्थियों के 
लिए MGSU में नए पाठ्यक्रमों की तैयारी*

जूम न्यूज }बीकानेर

महाराजा गंगा सिंह विश्वविद्यालय (MGSU) साइबर अवेयरनेस 
सहित नए रोजगारोन्मुखी पाठ्यक्रम शुरू करने और ऑनलाइन 
सुविधाओं के विस्तार की तैयारी कर रहा है। विश्वविद्यालय से 
जुड़े 509 कॉलेजों और करीब 4.25 लाख विद्यार्थियों के लिए 
केंद्रीयकृत ऑनलाइन एडमिशन सिस्टम विकसित किया जा रहा 
है। यह जानकारी नवनियुक्त कुलगुरु प्रो. नरसीराम बिश्नोई ने दी। 
प्रो. बिश्नोई ने बताया कि ऑनलाइन सिस्टम से विद्यार्थियों की 
प्रवेश प्रक्रिया आसान होगी और उन्हें बार-बार विश्वविद्यालय 
आने की आवश्यकता नहीं पड़ेगी। साथ ही तकनीकी दक्षता और 
आधुनिक विषयों की समझ विकसित करने पर जोर रहेगा। उन्होंने 
खेल सुविधाओं के विस्तार के लिए साई केंद्र खुलवाने, इनडोर 
स्पोर्ट्स स्टेडियम विकसित करने और ऑक्सीजन पार्क सहित अन्य 
इंफ्रास्ट्रक्चर को सक्रिय करने की बात कही। विश्वविद्यालय को नैक 
की सी ग्रेड से ए ग्रेड तक ले जाना भी प्राथमिकता में है। कुलगुरु 
ने कहा कि अनुशासन सर्वोच्च प्राथमिकता रहेगा और पढ़ाई व 
शैक्षणिक गुणवत्ता से समझौता नहीं किया जाएगा। विश्वविद्यालय, 
शिक्षक और संबद्ध महाविद्यालयों को आधुनिक शिक्षा की जरूरतों 
के अनुरूप आगे बढ़ाने पर जोर दिया जाएगा।

ब्रीफ न्यूज

जोधपुर में सैकड़ों छात्रों ने प्रदर्शन कर जताया विरोध, विनियमों पर पुनर्विचार की मांग

बागला स्कूल में जागरूकता कार्यशाला: विद्यार्थियों को साइबर अपराध की जानकारी दी

छात्राध्यापिकाओं ने ऑपन एयर कार्यक्रम में हिस्सा लेकर जानी 
स्काउट-गाइड की गतिविधियां, जीजी माता मंिदर के किए दर्शन

जूम न्यूज }बिलाड़ा

आदर्श महिला शिक्षक प्रशिक्षण 
महाविद्यालय बिलाड़ा द्वारा बीएड 
प्रथम की छात्राध्यापिकाओं के 

पाठ्यक्रम अनुसार ऑपन एयर 
कार्यक्रम का आयोजन किया गया। 
जिसमें छात्राध्यापिकाओं ने बढचढ 
कर हिस्सा लिया। महाविद्यालय के 
प्रबंधक वृक्षबंधु गोविंद राम सीरवी, 

प्राचार्य डॉ. रमेश राठौड़, सह निदेशक 
अरविन्द सिंह सीरवी, उपाचार्य 
एस.एस. झाला ने दलों को हरी झंडी 
दिखाकर रवाना किया। सह निदेशक 
अरविन्द सिंह सीरवी ने बताया कि 

शिक्षा के साथ-साथ छात्राध्यापिकाओं 
में सृजनात्मक भावों का संचार होना 
चाहिए। प्रशिक्षण के माध्यम से शिक्षा 
से संबंधित जानकारियां जुटाई जा 
सकती है।  प्रवक्ता गजाराम परिहार 

ने बताया कि ऑपन एयर कार्यक्रम 
के तहत छात्राध्यापिकाओं ने स्काउट-
गाइड ट्रेनिंग सेंटर का अवलोकन किया 
तथा स्काउट व गाइड द्वारा की जाने 
वाली गतिविधियों को जाना। यहां टेंट 

का निरीक्षण, भोजन बनाना,जूतों को 
व्यवस्थित रखना, बिस्तर स्टेण्ड, 
प्राथमिक उपचार पेटिका आदि की 
जानकारी प्रदान की गई। स्काउट गाइड 
संघ द्वारा महाविद्यालय प्रशासन का 

सम्मान किया गया। इसके पश्चात 
धार्मिक स्थल जीजी माता पाळ पहुंच 
आईमाता के दर्शन किए तथा यहां 
छात्राध्यापिकाओं ने श्रमदान भी किया। 
जीजी माता मन्दिर विकास समिति की 

और से छात्राध्यापिकाओं को मन्दिर 
परिसर का अवलोकन कराया तथा 
आई माता के जीवनी के बारे में बताया। 
प्रशिक्षण के दौरान कम्प्यूटर अनुदेशक 
जगदीश मेड़तवाल मौजूद रहे।

चुनाव से पूर्व बूथों पर 
पेयजल, स्वच्छता, विद्युत 
एवं रैंप जैसी आवश्यक 
सुविधाएं सुनिश्चित करने 
के निर्देश

जूम न्यूज }जोधपुर

पंचायतीराज आम चुनाव-2026 
के मद्देनजर जिला परिषद, जोधपुर 
के मुख्य कार्यकारी अधिकारी  
आशीष कुमार मिश्रा ने गुरुवार 
को पंचायत समिति धवा की ग्राम 
पंचायत भांडू स्थित मतदान बूथ 
का निरीक्षण किया। उन्होंने मौके 
पर व्यवस्थाओं का जायजा लेते हुए 
विकास अधिकारी ओमप्रकाश को 
आवश्यक दिशा-निर्देश प्रदान किए।

मतदान केंद्रों पर मूलभूत 
सुविधाएं सुनिश्चित करने के निर्देश

मुख्य कार्यकारी अधिकारी 
ने कहा कि चुनाव से पूर्व ब्लॉक 
क्षेत्र में बनाए गए सभी मतदान 
बूथों पर पर्याप्त पेयजल की 
व्यवस्था सुनिश्चित की जाए। साथ 
ही, मतदान केंद्रों पर शौचालयों 
की साफ-सफाई सहित अन्य 
आवश्यक व्यवस्थाएं दुरुस्त रखने 
के निर्देश दिए, ताकि मतदान दलों 
एवं मतदाताओं को किसी प्रकार 
की असुविधा नहीं हो। उन्होंने सभी 
ग्राम पंचायतों में आदर्श आचार 

संहिता के प्रावधानों की पूर्ण पालना 
सुनिश्चित करने तथा चुनाव प्रक्रिया 
में पारदर्शिता बनाए रखने के निर्देश 
दिए। उन्होंने योजनाओं से संबंधित 
प्रचार-प्रसार सामग्री एवं बोर्ड को 
नियमानुसार ढककर रखने की 
जानकारी भी ली तथा इसकी पालना 
सुनिश्चित करने के निर्देश दिए।

विद्यालयों में बनाए जाने 
वाले मतदान केंद्रों का भी किया 
निरीक्षण: श्री मिश्रा ने मतदान 
केंद्र के रूप में चिन्हित विद्यालयों 

के कमरों का भी औचक निरीक्षण 
किया। उन्होंने कमरों में साफ-
सफाई, पर्याप्त प्रकाश एवं विद्युत 
व्यवस्था सुनिश्चित करने के निर्देश 
दिए, ताकि मतदान के दौरान मतदान 
दलों एवं मतदाताओं को किसी 
प्रकार की परेशानी का सामना नहीं 
करना पड़े।
बुजुर्ग एवं दिव्यांग 
मतदाताओं की सुविधा 
का रखें ध्यान
मुख्य कार्यकारी अधिकारी ने 
मतदान केंद्रों पर बुजुर्ग एवं 
दिव्यांग मतदाताओं की सुविधा 
को प्राथमिकता देने के निर्देश दिए। 
उन्होंने मतदान केंद्रों पर उपलब्ध 
रैंप का समुचित उपयोग सुनिश्चित 
करने तथा आवश्यकतानुसार सुगम 
आवागमन की व्यवस्था रखने के 
निर्देश भी दिए।

मुख्य कार्यकारी अधिकारी ने धवा ब्लॉक  
के मतदान बूथ का किया निरीक्षण

पंच गौरव कार्यक्रम 
के तहत ओडीओपी 
प्रदर्शनी में हस्तशिल्प, 
लाइव डेमो, सांस्कृतिक 
कार्यक्रम और फूड कोर्ट 
होंगे आकर्षण का केंद्र

जूम न्यूज }जोधपुर

जिला प्रशासन, जिला उद्योग 
एवं वाणिज्य केन्द्र तथा उद्यम 
प्रोत्साहन संस्थान, जोधपुर के 
संयुक्त तत्वावधान में नवरात्रा एवं 
दीपावली के अवसर पर पाली रोड 
स्थित अरबन हाट में 11 अक्टूबर 
2026 से ‘दीपोत्सव क्राफ्ट 

बाजार’ एवं पंच गौरव कार्यक्रम 
के अंतर्गत ओडीओपी प्रदर्शनी का 
आयोजन किया जाएगा। प्रदर्शनी 
का उद्देश्य स्थानीय हस्तशिल्पियों, 
कारीगरों एवं स्वयं सहायता समूहों 
को उनके उत्पादों के प्रदर्शन एवं 
विपणन के लिए मंच उपलब्ध 
कराना है।

संयुक्त आयुक्त (उद्योग एवं 
वाणिज्य) एवं महाप्रबंधक श्रीमती 
पूजा मेहरा ने बताया कि जोधपुर 
का वुडन हैंडीक्राफ्ट फर्नीचर 
वैश्विक स्तर पर शहर की विशिष्ट 
पहचान है। पंच गौरव कार्यक्रम 
के अंतर्गत आयोजित ओडीओपी 
प्रदर्शनी में हस्तशिल्पियों एवं 
स्वयं सहायता समूहों द्वारा विभिन्न 

स्थानीय उत्पादों का प्रदर्शन एवं 
विक्रय किया जाएगा। प्रदर्शनी 
में लकड़ी के फर्नीचर, लाख की 
चूड़ियां, कोटा डोरिया के परिधान, 
रेशम की साड़ियां, वुडन एवं मेटल 
हैंडीक्राफ्ट, आरी-तारी, जूट बैग, 
पॉटरी, बुटीक, पेंटिंग, गारमेंट्स, 
मैट, पर्दे, खादी एवं ग्रामोद्योग 
उत्पाद, दरियां तथा हाथ से निर्मित 
मसाले, पापड़, अचार एवं अन्य 
खाद्य सामग्री की स्टॉल्स लगाई 
गई हैं।
म्यूजियम हॉल में प्रदर्शित 
होगी पारंपरिक कारीगरी
अरबन हाट परिसर स्थित म्यूजियम 
हॉल में लकड़ी के फर्नीचर, यूजेन 

हैंडीक्राफ्ट, बोन हैंडीक्राफ्ट, इनले 
वर्क, गोल्ड एम्बोज वर्क सहित 
जसवंत थड़ा एवं एक थंबा महल 
के केमल बोन से निर्मित बारीक 
कारीगरी के मॉडल आमजन के 
अवलोकन के लिए प्रदर्शित किए 
जाएंगे।
कारीगरों का हुनर िदखेगा
श्रीमती मेहरा ने बताया कि प्रदर्शनी 
में विभिन्न पारंपरिक शिल्पों का 
जीवंत प्रदर्शन भी किया जाएगा। 
जीयाबेरी के वरिष्ठ कारीगर श्री 
मगाराम प्रजापत द्वारा लूम पर सूती 
दरी बनाने, पोकरण के प्रयाग राम 
द्वारा चाक पर मिट्टी के उत्पाद तैयार 
करने तथा गडसूरिया के श्री रामरख 

जाट द्वारा लकड़ी एवं लोहे के 
फर्नीचर पर कॉटन रस्सी से बुनाई 
कार्य का प्रदर्शन किया जाएगा। 
इसके साथ ही आरी-तारी एवं पेपर 
मैशी उत्पादों का भी जीवंत प्रदर्शन 
किया जाएगा।
फूड कोर्ट, झूले और 
सांस्कृतिक कार्यक्रम 
रहेंगे विशेष आकर्षण
प्रदर्शनी में हस्तशिल्प उत्पादों 
के प्रदर्शन एवं विपणन के साथ 
आमजन के लिए फूड कोर्ट की 
व्यवस्था भी की गई है। बच्चों के 
मनोरंजन के लिए झूलों का संचालन 
किया जाएगा। इसके अतिरिक्त 
प्रतिदिन सांस्कृतिक कार्यक्रम एवं 

विभिन्न प्रतियोगिताओं का आयोजन 
होगा। प्रतियोगिताओं में उत्कृष्ट 
प्रदर्शन करने वाले प्रतिभागियों का 
प्रथम एवं द्वितीय स्थान के लिए 
चयन कर उन्हें मोमेंटो प्रदान किए 
जाएंगे। मेहरा ने जोधपुरवासियों से 
स्थानीय कारीगरों एवं हस्तशिल्पियों 
को प्रोत्साहन देने के लिए प्रदर्शनी में 
अधिकाधिक संख्या में पहुंचने का 
आह्वान किया है। उन्होंने बताया कि 
प्रदर्शनी का समय प्रतिदिन अपराह्न 
3 बजे से रात्रि 9 बजे तक रहेगा। 
प्रदर्शनी के माध्यम से आमजन को 
स्थानीय हस्तशिल्प एवं पारंपरिक 
उत्पादों को देखने, खरीदने तथा 
कारीगरों के हुनर से रूबरू होने का 
अवसर मिलेगा।

जोधपुर के पारंपरिक हस्तशिल्प एवं स्थानीय उत्पादों को बढ़ावा देने की पहल; प्रतिदिन दोपहर 3 से रात 9 बजे तक रहेगा आयोजन

अरबन हाट में 11 अक्टूबर से सजेगा ‘दीपोत्सव क्राफ्ट बाजार’, 
स्थानीय हस्तशिल्प उत्पादों को मिलेगा विपणन का मंच

निमाज विद्यालय में भामाशाह  
का सम्मान किया 

जूम न्यूज }जैतारण

निमाज सेठ मेघराज ठोलिया राजकीय उच्च माध्यमिक विद्यालय 
निमाज (अंग्रेजी माध्यम) जैतारण में विगत वर्ष भामाशाह नृसिंह 
व्यास ने खेल को बढ़ावा देने के उद्देश्य से 15 हॉकी स्टिक भेंट की 
थी परिणामस्वरूप इस सत्र में स्थानीय विद्यालय की कक्षा 6 की 
छात्रा नायरा का चयन 70 वीं राज्यस्तरीय छात्र छात्रा 14 वर्षीय 
हॉकी प्रतियोगिता के लिए जिला हॉकी टीम में हुआ। टीम ने शानदार 
प्रदर्शन करते हुए इतिहास में पहली बार राज्यस्तरीय उपविजेता का 
खिताब हासिल किया साथ ही छात्रा का नायरा का हौसला बढ़ाने व 
अन्य छात्र छात्राओं को अभिप्रेरित करने के लिए स्थानीय विद्यालय के 
संस्था प्रधान जवरी लाल प्रजापत ने आशीर्वाद व सम्मान समारोह का 
आयोजन रखा जिसमें छात्रा की माता हीना बानो का भी बहुमान किया 
व जिला स्तर पर खेलने वाली समस्त छात्राओं सहित नायरा का साफा 
व माला पहनाकर स्वागत किया गया व उज्ज्वल भविष्य की कामना की 
इस उपलक्ष्य पर विद्यालय के अध्यापक हजारी लाल रोलानियां हिम्मत 
पूरी बिरजू दायमा लक्षित वैष्णव चेतन सोलंकी प्रिया टेलर प्रीति जांगिड़ 
अंजलि खिड़िया उपस्थित रहे।

बिटिया के जन्मदिन पर विद्यार्थियों  
को स्कूल बैग वितरित किए

जूम न्यूज }खारिया मीठापुर

में स्थित महात्मा गांधी राजकीय विद्यालय में भामाशाह  दिनेश 
राठौड़ पुत्र  स्वरूप राम राठौड़ ने अपनी धर्मपत्नी श्रीमती हीना 
राठौड़ के साथ उपस्थित होकर अपनी बिटिया के दूसरे जन्म दिवस 
के अवसर पर एक मिसाल पेश की। आधुनिक दौर में जहाँ जन्मदिन 
के अवसर पर लोग तड़क-भड़क और महंगे आयोजनों पर बड़ी 
राशि खर्च करते हैं, वहीं दिनेश राठौड़ बेरा रूपारेल ने अपनी 
बेटी निहारिका राठौड़ के दूसरे जन्मदिवस को सेवा और सामाजिक 
सरोकार से जोड़कर एक प्रेरणादायक पहल पेश की। अपनी बिटिया 
के जन्मदिवस पर किसी तरह का फिजूलखर्ची वाला आयोजन करने 
के बजाय जरूरतमंद विद्यार्थियों को स्कूल बैग वितरित किए। नए 
स्कूल बैग पाकर बच्चों के चेहरे खुशी से खिल उठे। इस अवसर पर 
भामाशाह दिनेश राठौड़ ने कहा कि बच्चों के चेहरों पर आई खुशी 
और मुस्कान ही उनकी बेटी के जन्मदिवस का सबसे बड़ा उपहार 
और आशीर्वाद है। उन्होंने कहा कि हमें अपनी खुशियों में जरूरतमंद 
बच्चों को भी शामिल करना चाहिए। विद्यालय के प्रधानाचार्य  रवि 
सीरवी ने भामाशाह दिनेश राठौड़ का माल्यार्पण एवं साफा पहनाकर 
अभिनन्दन किया तथा विद्यालय परिवार की ओर से उनके सेवा 
भाव के लिए आभार व्यक्त किया। विद्यालय स्टाफ एवं उपस्थित 
स्थानीय ग्रामीणों ने राठौड़ व उनकी धर्मपत्नी हीना राठौड़ की इस 
पहल की सराहना की।

मथुरादास माथुर अस्पताल के 
लेखाधिकारी राजीव राजौरिया एपीओ

जूम न्यूज }जोधपुर

मथुरादास माथुर अस्पताल (एमडीएमएच) के लेखाधिकारी 
राजीव राजौरिया को एपीओ कर दिया गया है। राजस्थान सरकार के 
वित्त विभाग ने इसके आदेश जारी किए। विभाग के संयुक्त शासन 
सचिव पवन जैमन ने अपने आदेश में प्रशासनिक कारणों का 
हवाला दिया है। राजौरिया को तत्काल प्रभाव से जयपुर में उपस्थिति 
देने के लिए कहा गया है।

ब्रीफ न्यूज

जूम न्यूज }पीपाड़ शहर

निकटवर्ती रतकूड़िया गांव के 
शिक्षाविद् चौधरी बाबू साहब 
गुलाराम जी बेंदा की जीवनी पर 
आधारित सामान्य ज्ञान प्रतियोगिता 
का आयोजन आज चौधरी गुलाराम 
राजकीय उच्च माध्यमिक विद्यालय 
परीक्षा केन्द्र में सम्पन्न हुआ।

आयोजक समिति ने बताया 
कि बाबू साहब की जीवनी पर 
आधारित इस प्रश्नोत्तरी प्रतियोगिता 
में रतकूड़िया परिक्षेत्र में स्थित 5 
विद्यालयों से  327 विद्यार्थियों ने 
प्रतियोगिता में भाग लिया। इसमें 
चौधरी गुलाराम राजकीय उच्च 

माध्यमिक, महात्मा गांधी अंग्रेजी 
माध्यम उच्च माध्यमिक, राजकीय 
संस्कृत उच्च माध्यमिक, कस्तूरबा 
छात्रावास एवं मयूर पब्लिक 
माध्यमिक विद्यालय रतकूड़िया 
के विद्यार्थियों ने उत्साहपूर्वक 
भाग लिया। प्रतियोगिता में उत्कृष्ट 
प्रदर्शन करने वाले विद्यार्थियों को 
बाबू साहब की पुण्यतिथि 12 
अक्टूबर के अवसर पर सुबह 
बाबू साहब सर्किल पर श्रद्धांजलि 
सभा के दौरान सम्मानित किया 
जाएगा। उसी दिन शाम को सभी 
ग्रामवासियों की तरफ से भव्य 
सत्संग का आयोजन भी किया 
जाएगा।

शिक्षाविद् चौधरी बाबू साहब गुलाराम की 
जीवनी पर सामान्य ज्ञान प्रतियोगिता

डॉ. कविता व्यास ने प्राप्त की पीएच.डी. की उपाधि
जूम न्यूज }फलौदी

फलोदी जिले के लिए गौरव की 
एक महत्वपूर्ण शैक्षणिक उपलब्धि 
सामने आई है। श्रीमती पूजा शांति 
लाल जी व्यास की पुत्री डॉ. 
कविता व्यास ने जय नारायण 
व्यास विश्वविद्यालय, जोधपुर के 
वाणिज्य संकाय के व्यावसायिक 
वित्त एवं अर्थशास्त्र विभाग से 
पीएच.डी. की उपाधि प्राप्त की है। 
डॉ. कविता व्यास इससे पूर्व विभिन्न 
शैक्षणिक डिग्रियों में तीन बार 
विश्वविद्यालय स्वर्ण पदक प्राप्त 
कर चुकी हैं। डॉ. कविता व्यास ने 
प्रो. डॉ. नवनीता सिंह के निर्देशन 
में “क्षेत्रीय एवं ग्रामीण विकास के 
परिप्रेक्ष्य में आधारभूत संरचना 
की भूमिका : एक विश्लेषणात्मक 
अध्ययन (फलोदी, राजस्थान के 

विशेष संदर्भ में)” विषय पर अपना 
शोध कार्य पूर्ण किया।

यह शोध इसलिए विशेष महत्व 
रखता है क्योंकि फलोदी जिले की 
आधारभूत संरचना को केंद्र में 
रखकर किया गया यह प्रथम शोध 
अध्ययन है। शोध में फलोदी जिले 
की भौगोलिक, सामाजिक एवं 
आर्थिक विशिष्टताओं के साथ-
साथ क्षेत्रीय एवं ग्रामीण विकास 
में आधारभूत संरचना की भूमिका 
का विस्तृत एवं विश्लेषणात्मक 
अध्ययन किया गया है।

इस संबंध में जानकारी उपलब्ध 
करवाते हुए डॉ. कविता व्यास के 
मेंटर एवं व्याख्याता विशंभर थानवी 
ने बताया कि शोध ग्रंथ में फलोदी 
जिले की आर्थिक आधारभूत 
संरचना के अंतर्गत औद्योगिक 
विकास, ऊर्जा, सड़क, रेल, 

परिवहन, बस सेवा, बैंकिंग, कृषि, 
संचार एवं पर्यटन आदि क्षेत्रों का 
विस्तृत अध्ययन किया गया है। वहीं 
सामाजिक आधारभूत संरचना के 
अंतर्गत शिक्षा, स्वास्थ्य, पेयजल, 

स्वच्छता, सुरक्षा, पर्यावरण, 
प्रशासनिक एवं न्यायिक व्यवस्था, 
महिला एवं बाल कल्याण तथा 
पशुधन जैसे महत्वपूर्ण विषयों का 
तथ्यात्मक विश्लेषण प्रस्तुत किया 
गया है।

उन्होंने बताया कि यह शोध 
केवल अकादमिक दृष्टि से 
महत्वपूर्ण नहीं है, बल्कि फलोदी के 
भविष्य के विकास एवं प्रशासनिक 
नियोजन के लिए उपयोगी संदर्भ 
सामग्री के रूप में भी महत्वपूर्ण 
भूमिका निभा सकता है। शोध में 
संकलित आंकड़े और निष्कर्ष क्षेत्र 
की वास्तविक आवश्यकताओं 
तथा विकास की प्राथमिकताओं को 
समझने में जनप्रतिनिधियों, प्रशासन 
एवं नीति-निर्माताओं के लिए 
उपयोगी हो सकते हैं।

शोध के माध्यम से यह 

समझने में सहायता मिल सकती 
है कि फलोदी जिले में किन क्षेत्रों 
में आधारभूत सुविधाओं को 
और अधिक सुदृढ़ किए जाने की 
आवश्यकता है तथा उपलब्ध 
संसाधनों के बेहतर समन्वय से 
ग्रामीण एवं क्षेत्रीय विकास को किस 
प्रकार गति दी जा सकती है। स्थानीय 
परिस्थितियों और आवश्यकताओं 
को ध्यान में रखकर भविष्य की 
विकास योजनाओं के निर्माण 
तथा उनके प्रभावी क्रियान्वयन में 
भी यह अध्ययन उपयोगी सिद्ध 
हो सकता है। डॉ. कविता व्यास 
की इस उपलब्धि को फलोदी के 
शैक्षणिक, शोध एवं बौद्धिक क्षेत्र 
के लिए महत्वपूर्ण उपलब्धि माना 
जा रहा है। विशेष रूप से अपने ही 
जिले की आधारभूत संरचना पर 
व्यापक शोध के माध्यम से उन्होंने 

क्षेत्र के विकास से जुड़े महत्वपूर्ण 
तथ्यों को अकादमिक विमर्श का 
हिस्सा बनाया है। उल्लेखनीय 
है कि डॉ. कविता व्यास अपनी 
शैक्षणिक प्रतिभा का परिचय पूर्व में 
भी दे चुकी हैं तथा विभिन्न डिग्रियों 
में तीन विश्वविद्यालय स्वर्ण 
पदक प्राप्त कर चुकी हैं। पीएच.
डी. की उपाधि प्राप्त करना उनकी 
इस निरंतर शैक्षणिक यात्रा में एक 
और महत्वपूर्ण उपलब्धि है। डॉ. 
कविता व्यास की इस उपलब्धि पर 
शिक्षाविदों, सामाजिक कार्यकर्ताओं, 
जनप्रतिनिधियों एवं क्षेत्रवासियों 
ने प्रसन्नता व्यक्त करते हुए उन्हें 
शुभकामनाएं दी हैं तथा आशा 
व्यक्त की है कि उनका यह शोध 
फलोदी के समग्र एवं संतुलित 
विकास के लिए उपयोगी मार्गदर्शन 
प्रदान करेगा।

फलोदी जिले की आधारभूत संरचना पर प्रथम शोध, विकास नियोजन को मिलेगी नई दृष्टि

जयपुर के 50 से अधिक इलाकों  
में आज बिजली कटौती

जूम न्यूज }जयपुर

बिजली लाइनों के मेंटेनेंस के कारण शुक्रवार को शहर के 50 से 
अधिक इलाकों में बिजली बंद रहेगी। कटौती सुबह 10 बजे से शाम 
6 बजे तक दो अलग-अलग शिफ्टों में होगी। मेंटेनेंस के कारण 
वैशाली नगर और आसपास के कई इलाके प्रभावित होंगे। सुबह 
10 से दोपहर 2 बजे तक: ग्रीनसिटी, वैशाली एक्सटेंशन 1-2, दा 
रॉयल उपासना, उमा आंगन, ठाकुरों की ढाणी, महाराजपुरा, द्वारिका, 
मुकुंदपुरा गांव, बागड़ों की ढाणी, आजाद नगर, केशर नगर, केसोपुरा 
गांव मेन रोड, विनोबा भावे नगर, वैशाली नगर ए ब्लॉक, गंगा सागर, 
नंद विहार, जयपुर मेज, गंगानगर शुगर मिल, ढेहर का बालाजी रेलवे 
स्टेशन, गुलाबबाड़ी, सीताबाड़ी, रैगरों का मोहल्ला, सुखीजा विहार, 
कुंडा रोड, कासा 10-11, टोयलेर स्कूल, रामेश्वरम कॉलोनी, राधा 
विहार और आसपास का प्रभावित क्षेत्र। दोपहर 2 से शाम 6 बजे 
तक: जीवन विहार, कुंती विहार, पितांबर नगर, कैलाशपुरी, श्याम 
सरोवर, चित्रकूट सेक्टर 5, 6, 9, शिल्प कॉलोनी, मोहन मार्केट, 
लता सर्किल, अग्रवालों का मोहल्ला, पटेल नगर, लाजपत नगर, राधा 
गोविंद, ऑक्सीजन सिटी, अटलांटिका होम्स, सोफिया स्कूल, गंगा 
कोटेजा, जयपुर बाग और आसपास का प्रभावित क्षेत्र।

रकुल प्रीत के बर्थ-डे के लिए जयपुर 
पहुंचीं भूमि पेडनेकर

जूम न्यूज }जयपुर

बॉलीवुड एक्ट्रेस भूमि पेडनेकर शुक्रवार सुबह जयपुर पहुंचीं। वे रकुल 
प्रीत सिंह की बर्थ-डे पार्टी में शामिल होने आई है। एक दिन पहले 
एक्टर जैकी भगनानी भी रकुल के साथ जयपुर आ गए थे। उन्होंने 
अपनी पत्नी रकुल का बर्थ-डे स्पेशल बनाने के लिए खासतौर पर 
सवाई माधोपुर के पास बरवाड़ा स्थित सिक्स सेंसेज फोर्ट को चुना है। 
पार्टी में शामिल होने भूमि पेडनेकर आज मुंबई से जयपुर आई। जयपुर 
एयरपोर्ट पर उनका अंदाज कुछ अलग नजर आया। वह मीडिया कैमरों 
से बचते हुए बाहर निकलने की कोशिश करती दिखाई दीं, हालांकि इस 
दौरान वह कैमरे में कैद हो गईं। विक्की कौशल और कैटरीना कैफ ने 
दिसंबर 2021 में इसी लोकेशन पर शादी की थी। ऐसे में रकुल प्रीत 
के जन्मदिन के लिए इस जगह का चुनाव एक बार फिर राजस्थान 
को बॉलीवुड के खास आयोजनों के केंद्र में ला रहा है। जैकी भगनानी 
गुरुवार को जयपुर एयरपोर्ट से सीधे होटल गए थे। रकुल की बर्थ-डे 
पार्टी में बॉलीवुड के उनके कई करीबी दोस्त शामिल हो सकते हैं। 
जैकी भगनानी का परिवार और रकुल प्रीत सिंह का परिवार भी इस 
आयोजन में शामिल होने के लिए राजस्थान पहुंचने वाला है। हालांकि, 
पार्टी में शामिल होने वाले सभी मेहमानों की आधिकारिक सूची सामने 
नहीं आई है। राजस्थान की ऐतिहासिक लोकेशन, शाही माहौल और 
लग्जरी सुविधाएं बॉलीवुड सितारों के निजी समारोहों के लिए पसंदीदा 
विकल्प बनती रही हैं। बरवाड़ा का सिक्स सेंसेज फोर्ट भी इसी वजह 
से खास पहचान रखता है।

बीसी के नाम पर सोना-नकदी  
हड़पने के आरोप, राकेश सोनी व दो 
बेटों पर तीन और एफआईआर दर्ज

जूम न्यूज }सरदारशहर

बीसी/कमेटी के नाम पर सोना और नकदी लेकर वापस नहीं लौटाने 
के आरोपों को लेकर राकेश सोनी और उसके दो बेटों निखिल व 
हर्ष के खिलाफ न्यायालय के आदेश पर 6 अक्टूबर को तीन नए 
मामले दर्ज किए गए हैं। इससे पहले भी राकेश सोनी के खिलाफ एक 
मामला दर्ज हो चुका है। इस तरह अब तक कुल चार प्रकरण सामने 
आए हैं। नए मामलों में परिवादियों ने आरोप लगाया कि बीसी/
कमेटी में निवेश के नाम पर उनसे सोना और नकदी ली गई, लेकिन 
भुगतान का समय आने पर राशि व सोना वापस नहीं किया गया। एक 
मामले में 1.37 लाख रुपये नकद और 13 ग्राम सोना बकाया होने, 
दूसरे में 70 ग्राम सोना तथा तीसरे में 86.110 ग्राम सोना और 75 
हजार रुपये बकाया होने का दावा किया गया है। पहले दर्ज मामले में 
राजीव सोनी उर्फ सोनू भामा ने बीसी/कमेटी के नाम पर 195 ग्राम 
सोना और 5.25 लाख रुपये लिए जाने तथा वापस नहीं करने का 
आरोप लगाया था। पुलिस ने न्यायालय के आदेश पर दर्ज मामलों में 
जांच शुरू कर दी है। परिवाद में बाजार में करीब 3 करोड़ रुपये के 
सोने के लेन-देन में धोखाधड़ी की चर्चा का भी उल्लेख है, हालांकि 
इसकी स्वतंत्र पुष्टि होना बाकी है। पुलिस के अनुसार बीसी में जमा 
सोने-नकदी, लेन-देन के दस्तावेज और अन्य आरोपों की जांच की 
जा रही है। फिलहाल सामने आए चार मामलों के अलावा किसी नए 
मामले की आधिकारिक पुष्टि नहीं हुई है।

रेवाड़ी-जोधपुर मेल आंशिक रद्द: दिल्ली 
सराय रोहिल्ला-जोधपुर बदले रूट से चलेगी

जूम न्यूज }जोधपुर

रेलवे ने परिचालन कारणों के चलते रेवाड़ी-जोधपुर मेल एक्सप्रेस 
को आंशिक रूप से रद्द करने का फैसला किया है। वहीं दिल्ली सराय 
रोहिल्ला-जोधपुर ट्रेन बदले मार्ग से संचालित होगी। इसके अलावा 
हावड़ा-जोधपुर ट्रेन का विंध्याचल स्टेशन पर अस्थायी ठहराव दिया 
गया है। बदलाव की अवधि में यात्रियों को यात्रा से पहले ट्रेन का रूट 
और संचालन जरूर जांचने की सलाह दी गई है। दरअसल, बीकानेर 
मंडल के लोहारू-परवेजपुर रेलखंड पर समपार फाटक संख्या 124 
पर आरयूबी निर्माण के लिए 14 अक्टूबर को ब्लॉक लिया जाएगा। 
इसके चलते जोधपुर से संबंधित दो ट्रेनों का संचालन प्रभावित 
रहेगा। जोधपुर मंडल रेल प्रबंधक अनुराग त्रिपाठी के अनुसार, 
कार्य के चलते ट्रेन संख्या 14824 रेवाड़ी-जोधपुर मेल एक्सप्रेस 
14 अक्टूबर को रेवाड़ी के बजाय लोहारू से चलेगी। इस कारण 
रेवाड़ी-लोहारू के बीच यह रेलसेवा आंशिक रद्द रहेगी। वहीं, ट्रेन 
संख्या 22421 दिल्ली सराय रोहिल्ला-जोधपुर सालासर सुपरफास्ट 
14 अक्टूबर को परिवर्तित मार्ग रेवाड़ी-रींगस-फुलेरा-डेगाना होकर 
चलेगी। इस मार्ग पर ट्रेन का नारनौल, नीमकाथाना, रींगस, फुलेरा, 
कुचामन सिटी और मकराना में ठहराव रहेगा। रेलवे द्वारा नवरात्रि 
मेले के दौरान श्रद्धालुओं की सुविधा एवं अतिरिक्त यात्री यातायात 
को देखते हुए हावड़ा-जोधपुर/बीकानेर-हावड़ा ट्रेन का 11 अक्टूबर 
2026 से 26 अक्टूबर 2026 तक विन्ध्याचल स्टेशन पर 2 मिनट 
का अस्थायी ठहराव दिया जा रहा है। 

ब्रीफ न्यूज

जूम न्यूज }जयपुर

जयपुर के श्याम नगर थाना क्षेत्र 
स्थित शिव शक्ति नगर अजमेर 
रोड में पड़ोसियों के बीच मामूली 
बात को लेकर विवाद हो गया। 
विवाद इतना बढ़ गया कि एक पक्ष 
ने दूसरे पक्ष के युवक और उसके 
भाई के साथ लाठी से मारपीट 
कर दी। घटना 6 अक्टूबर की 
सुबह करीब साढ़े 5 बजे की है। 
मारपीट का वीडियो भी सामने आया 
है। इसमें एक महिला युवक को 
बचाने का प्रयास करती नजर आ 
रही है। परिवादी रूपनारायण परेवा 
निवासी शिव शक्ति नगर अजमेर 
रोड जयपुर ने श्याम नगर थाने में 
मुकदमा दर्ज करवाया है। परिवाद 
के अनुसार- वह सुबह अपने घर 
पर पूजा-पाठ कर रहा था।सामने 
अगरबत्ती लगा रहा था। आरोप 
है कि पड़ोसी राधेश्याम निर्वाण 

ने अगरबत्ती लगाने का विरोध 
किया। इसके बाद रूप नारायण ने 
अगरबत्ती नहीं लगाई। इसके बाद 
राधेश्याम अपने घर के सामने स्कूटी 
धोने लगा। रूपनारायण और उसके 
परिवार ने घर के सामने स्कूटी धोने 
से मना किया तो विवाद बढ़ गया। 
आरोप है कि राधेश्याम ने गाली-
गलौज शुरू कर दी।
परिवार के कई लोग 
पहुंचे, डंडे से मारपीट की
रूप नारायण के अनुसार- विवाद 
के दौरान राधेश्याम के दोनों बेटे 
आयुष और लकी भी मौके पर आ 
गए। इसके बाद राधेश्याम का बड़ा 
भाई गोपाल निर्वाण, उसका बेटा 
और विशाल निर्वाण भी वहां पहुंच 
गए। आरोप है कि सभी ने मिलकर 
रूपनारायण के साथ मारपीट शुरू 
कर दी। कुछ लोग लकड़ी और 
डंडे लेकर आए और उसके साथ 

मारपीट की। इस दौरान उसके शरीर 
पर कई चोटें आईं।
भाई को बचाने पहुंचे 
राजेंद्र से भी मारपीट
रूप नारायण के भाई राजेंद्र खटीक 
ने बताया कि घटना के समय 
वह दुकान पर था। उसके छोटे 
भाई रूप नारायण ने फोन कर 
विवाद की जानकारी दी, जिसके 
बाद वह मौके पर पहुंचा। राजेंद्र 
का आरोप है कि जब वह विवाद 
शांत कराने पहुंचा तो आरोपियों ने 
उसके साथ भी मारपीट की। राजेंद्र 
के मुताबिक- मारपीट के दौरान 
मेरे भाई को इतना पीटा गया कि 
उसके पैर पर नील के निशान पड़ 
गए। वीडियो में एक युवक के साथ 
मारपीट होती दिखाई दे रही है। 
इस दौरान एक महिला युवक को 
बचाने के लिए बीच में आती नजर 
आती है।

डंडे से की युवक की पिटाई, भाई से भी मारपीट: गाड़ी धोने को लेकर 
पड़ोसियों में हुआ था विवाद, बचाने आई महिला के सामने घेरकर मारा

14 साल की नाबालिग का 
किडनैप, आरोपी गिरफ्तार:

जूम न्यूज }जयपुर

जयपुर पुलिस ने 14 साल की नाबालिग के अपहरण 
मामले में कार्रवाई की है। लड़की को उत्तर प्रदेश के भदोही 
जिले से बरामद कर लिया। पुलिस टीम ने करीब 900 
किलोमीटर तक पीछा करते हुए 48 घंटे के भीतर नाबालिग 
को अपहरणकर्ता के चंगुल से छुड़ा लिया। पुलिस ने मामले 
में आरोपी को हिरासत में लिया है।

डीसीपी नॉर्थ करण शर्मा ने बताया कि पुलिस मुख्यालय 
की ओर से गुमशुदा नाबालिग लड़के-लड़कियों की दस्तयाबी 
के लिए ‘ऑपरेशन खुशी-XI’ चलाया जा रहा है। इसी 
अभियान के दौरान 5 अक्टूबर को परिवादी ने थाने में 
अपनी 14 वर्षीय नाबालिग बेटी के बिना बताए घर से चले 
जाने की रिपोर्ट दर्ज कराई। पुलिस ने मामले को गंभीरता 
से लेते हुए मुकदमा दर्ज कर जांच शुरू की। पुलिस ने 
तत्काल विशेष टीम का गठन किया। टीम ने नाबालिग के 
घर और घटनास्थल के आसपास लगे CCTV कैमरों की 
फुटेज खंगाली। फुटेज और तकनीकी सहायता से नाबालिग 
के ट्रेन के जरिए उत्तर प्रदेश की ओर जाने की जानकारी 
मिली। इसके बाद पुलिस टीम ने CCTV फुटेज और ट्रेन की 
लोकेशन के आधार पर नाबालिग का लगातार पीछा किया। 
टीम जयपुर रेलवे स्टेशन से भरतपुर, आगरा, वाराणसी होते 
हुए भदोही, उत्तर प्रदेश पहुंची।
गोपीगंज थाना पुलिस की मदद से बरामदगी
पुलिस टीम को नाबालिग की लोकेशन थाना गोपीगंज, जिला 
भदोही क्षेत्र में मिली। इसके बाद पुलिस ने स्थानीय पुलिस 
की मदद ली। चौकी जंगीगंज सराय क्षेत्र में तलाश करते 
हुए पुलिस ने नाबालिग को आरोपी के चंगुल से बरामद 
कर लिया। पुलिस ने नाबालिग को सकुशल जयपुर लाकर 
परिजनों के सुपुर्द कर दिया।

जेडीसी और जोन उपायुक्त के 
खिलाफ गिरफ्तारी वारंट जारी

विमंदित गृह में युवती से रेप का आरोप: ABVP 
का प्रदर्शन, कलेक्ट्रेट पर प्रदर्शन कर सौंपा ज्ञापन

{जिला उपभोक्ता आयोग-2 ने 
पुलिस कमिश्नर से कहा- 12 
अक्टूबर को पेश करें

जूम न्यूज }जयपुर

जिला उपभोक्ता आयोग-2 ने जेडीसी और 
जोन उपायुक्त-9 के खिलाफ गिरफ्तारी वारंट 
जारी किए हैं। आयोग ने पुलिस कमिश्नर को 
निर्देश दिए हैं कि दोनों अधिकारियों को 12 
अक्टूबर को पेश किया जाए। आयोग ने यह 
आदेश कृष्णा की अवमानना प्रार्थना पत्र पर 
सुनवाई करते हुए दिए।

प्रार्थना पत्र में कहा गया था कि उसने जेडीए 
की निलय कुंज आवास योजना में आवेदन 
किया था। इसमें उसे लॉटरी से भूखंड आवंटित 
हुआ था, लेकिन तय समय पर भी भूखंड का 
कब्जा नहीं देने पर उसने साल 2012 में जिला 
उपभोक्ता आयोग में परिवाद पेश किया।

इस पर आयोग ने साल 2016 में परिवादी 
के पक्ष में फैसला देते हुए जेडीए को निर्देश दिए 
कि वे परिवादी को कब्जा पत्र जारी करें। जेडीए 
ने आदेश के खिलाफ राज्य उपभोक्ता आयोग 

और राष्ट्रीय उपभोक्ता आयोग में अपील दायर 
की। दोनों जगह से जिला उपभोक्ता आयोग का 
आदेश बरकरार रहा, लेकिन फिर भी जेडीए ने 
आज तक उसे भूखंड का कब्जा नहीं दिया। 
इस पर अवमानना प्रार्थना पत्र दायर किया 
गया।
साल 2020 में अवमानना 
प्रार्थना पत्र दायर किया
इसके बाद परिवादी ने आदेश की पालना के 
लिए साल 2020 में आयोग में अवमानना 
प्रार्थना पत्र दायर किया। इसमें उसने कहा 
कि उसे लॉटरी में जो भूखंड आवंटित हुआ 
था। उसे जेडीए ने किसी दूसरे व्यक्ति को 
आवंटित कर दिया। इसके बाद परिवादी को 
अन्य भूखंड आवंटित करने का आश्वासन 
दिया गया। वह भी किसी दूसरे को आवंटित 
कर दिया गया। इसके बाद परिवादी को निलय 
कुंज योजना फेज-2 में भूखंड आवंटित किया 
गया। जेडीए ने आवंटित प्लॉट की चौड़ाई 
कम करके उसका क्षेत्रफल कम कर दिया। 
इस वजह से परिवादी को वास्तविक कब्जा 
प्राप्त नहीं हुआ।

जूम न्यूज }झुंझुनूं

विमंदित गृह में रह रही एक 30 साल की 
मानसिक रूप से दिव्यांग युवती के साथ 
रेप और दुर्व्यवहार के आरोपों को लेकर 
गुरुवार को अखिल भारतीय विद्यार्थी 
परिषद (ABVP) ने जिला कलेक्ट्रेट 
पर प्रदर्शन किया। परिषद कार्यकर्ताओं 
ने मामले की निष्पक्ष और उच्चस्तरीय 
जांच की मांग करते हुए जिला कलक्टर 
को ज्ञापन सौंपा। ज्ञापन में संस्थान की 
मान्यता, पूर्व सरकारी निरीक्षण, स्टाफ 
व्यवस्था और सुरक्षा रिकॉर्ड की भी 
जांच कराने की मांग की गई।

ABVP ने ज्ञापन में आरोप लगाया 
कि देखभाल और उपचार के लिए 
संस्थान में रह रही युवती के साथ दुष्कर्म 
के अलावा मारपीट, बाल काटने, पर्याप्त 
भोजन नहीं देने और काम कराने जैसे 
गंभीर दुर्व्यवहार किए गए। ABVP 
विभाग संयोजक कुलदीप सिंह जाखड़ 
ने कहा कि विमंदित गृह में रहने वाले 
लोग अपनी सुरक्षा और जरूरतों के 

लिए संस्थान की व्यवस्था पर निर्भर 
रहते हैं। ऐसे में उनकी देखभाल और 
सुरक्षा में किसी भी तरह की लापरवाही 
गंभीर विषय है। उन्होंने मामले की 
उच्चस्तरीय जांच और दोषी पाए जाने 
वालों के खिलाफ कार्रवाई की मांग की।  
छात्रा प्रतिनिधि सुरभि पुरोहित ने कहा 
कि मानसिक रूप से दिव्यांग महिलाओं 
और युवतियों की सुरक्षा से किसी भी 

स्तर पर समझौता नहीं होना चाहिए। 
उन्होंने पूरे मामले की निष्पक्ष जांच की 
मांग की। प्रदर्शन के दौरान ABVP 
विभाग संयोजक कुलदीप सिंह जाखड़, 
जिला संयोजक रोहित गुर्जर, छात्रा 
प्रतिनिधि सुरभि पुरोहित, दीप्ति, निशा, 
ललित सैनी, राहुल, अनिल, जतिन, 
सुमित डारा सहित बड़ी संख्या में छात्र-
छात्राएं और कार्यकर्ता मौजूद रहे।

जूम न्यूज }झुंझुनूं

जिला उपभोक्ता विवाद प्रतितोष आयोग 
ने गुरुवार को 3.50 लाख लोगों को 
उपभोक्ता अधिकारों की शपथ दिलाई 
गई। इसके साथ ही न्याय टेबल, 
रात्रि उपभोक्ता चौपाल, उपभोक्ता 
न्यायोत्सव और अवकाश दिवस पर 
सुनवाई जैसे नवाचार किए। इसके 
साथ ही अध्यक्ष मनोज कुमार मील के 
न्यायिक सेवा में 2500 दिन पूरे हुए हैं। 
इस मौके पर जागरूक उपभोक्ताओं ने 
आयोग परिसर में रंगोली बनाकर उनके 
कार्यों के प्रति आभार जताया। आयोग 
की गतिविधियों को केवल मामलों की 
सुनवाई और फैसलों तक सीमित नहीं 
रखा गया। उपभोक्ताओं को उनके 
अधिकारों के प्रति जागरूक करने के 
लिए कई प्रयोग किए गए। न्याय टेबल 
के जरिए उपभोक्ताओं को मार्गदर्शन 
दिया गया। रात्रि उपभोक्ता चौपाल के 
माध्यम से लोगों तक पहुंचने का प्रयास 
हुआ। उपभोक्ता न्यायोत्सव के जरिए 
बड़े स्तर पर जागरूकता अभियान 
चलाया गया। इसके अलावा अवकाश 
दिवस पर सुनवाई जैसे प्रयासों से 
लंबित मामलों के त्वरित निस्तारण 
पर जोर दिया गया। इसी दौरान प्रथम 
राष्ट्रीय उपभोक्ता संसद का आयोजन 

भी प्रमुख उपलब्धियों में शामिल रहा।
उपभोक्ता न्यायोत्सव के तहत 

करीब 3.50 लाख लोगों को उपभोक्ता 
संरक्षण की शपथ दिलाई गई। लोगों 
को हर खरीद पर बिल लेने, उत्पाद 
और सेवाओं के प्रति सजग रहने तथा 

अधिकारों का उल्लंघन होने पर कानूनी 
संरक्षण लेने के लिए प्रेरित किया गया।
रंगोली बना आभार जताया
गुरुवार को 2500 दिन पूरे होने के 
अवसर पर आयोग परिसर में जागरूक 

उपभोक्ताओं और युवाओं ने रंगोली 
बनाकर इस उपलब्धि को चिह्नित 
किया। रंगोली के माध्यम से ‘कंज्यूमर्स 
वॉयस’, ‘उपभोक्ता देवो भवः’ और 
त्वरित उपभोक्ता न्याय का संदेश दिया 
गया।

उपभोक्ताओं ने अधिकारों की शपथ ली: हर खरीद पर 
बिल लेने, उत्पाद और सेवाओं के प्रति जागरूक किया

25 नवंबर से 7 दिसंबर तक 
होंगे पेपर; पंचायत चुनाव के 
कारण बदला शेड्यूल

जूम न्यूज }बीकानेर

राज्य स्तरीय समान परीक्षा योजना 
के तहत शैक्षणिक सत्र 2026-27 
की 9वीं से 12वीं क्लास तक की 
अर्द्धवार्षिक परीक्षाएं 25 नवंबर से 
7 दिसंबर तक आयोजित होंगी। 
माध्यमिक शिक्षा निदेशक ललित 
कुमार ने आदेश जारी किए हैं।

आदेश के अनुसार निर्धारित 
समय-सारणी में शामिल विषयों की 
परीक्षाएं तय कार्यक्रम के अनुसार 
होंगी। जिन विषयों की जानकारी 
टाइम टेबल नहीं है, उनकी परीक्षा 
स्कूल स्तर पर आयोजित की 
जाएगी। स्कूल स्तर की परीक्षाएं 
और प्रायोगिक विषयों की परीक्षाएं 
निर्धारित टाइम टेबल के अंतराल 
वाले दिनों में कराई जाएंगी। इसके 

अलावा इस बार प्राइवेट स्कूलों में 
पेपर नहीं रखे जाएंगे।
पंचायत चुनाव के कारण 
बदला परीक्षा का कार्यक्रम
राज्यभर में अर्द्धवार्षिक परीक्षाएं 15 
अक्टूबर से 27 अक्टूबर के बीच होनी 
थी, लेकिन पंचायत चुनाव के कारण 
शिक्षा विभाग को टाइम टेबल बदलना 
पड़ा। अब दिसंबर तक अर्द्धवार्षिक 
परीक्षा चलेगी और इसके बाद 
फरवरी में फाइनल एग्जाम हो सकते 
हैं। पहली से 8वीं क्लास तक की 
अर्द्धवार्षिक परीक्षा स्कूल अपने स्तर 
पर आयोजित करेंगे। शिक्षा विभाग ने 
पेपर की गोपनीयता और सुरक्षा को 
लेकर भी सख्त दिशा-निर्देश दिए हैं। 
प्राइवेट स्कूलों में प्रश्न-पत्र नहीं रखे 
जाएंगे। प्राइवेट स्कूलों के प्रश्न-पत्र 
संबंधित पीईईओ/यूसीईईओ के पास 
रखे जाएंगे। परिस्थितियों के अनुसार 
पेपर पुलिस थाने में सुरक्षित रखने की 
व्यवस्था भी की जा सकेगी।

जूम न्यूज }बीकानेर

बीकानेर के रानी बाजार स्थित 
अपेक्स अस्पताल में पथरी के 
ऑपरेशन के बाद महिला मरीज की 
मौत पर बुधवार रात हंगामा हो गया। 
आक्रोशित परिजनों ने ऑपरेशन करने 
वाले सीनियर डॉक्टर और कांग्रेस 
नेता डॉ. तनवीर मालावत के साथ 
मारपीट की। मौके पर मौजूद लोगों ने 
बीच-बचाव कर आक्रोशित लोगों को 
डॉक्टर के केबिन से बाहर निकाला। 
घटना की सूचना पर कोटगेट पुलिस 
मौके पर पहुंची, लेकिन अब तक 
एफआईआर नहीं हुई है।

मामला रानी बाजार स्थित 
अपेक्स हॉस्पिटल का है। यहां 
लूणकरनसर की रहने वाली 
रुकसाना बानो का 6 अक्टूबर 
को पथरी का ऑपरेशन हुआ था। 
ऑपरेशन के बाद उनकी तबीयत 
बिगड़ती चली गई और बुधवार 

शाम उनकी मौत हो गई। इसके 
बाद आक्रोशित परिजन ऑपरेशन 
करने वाले डॉ. तनवीर मालावत के 
पास पहुंचे और मारपीट करने लगे। 
पार्षद नवल पुरोहित सहित कई लोगों 
ने बीच-बचाव कर मारपीट कर रहे 
लोगों को रोकने का प्रयास किया। 
काफी मशक्कत के बाद डॉक्टर 

को केबिन से बाहर निकाला गया। 
अस्पताल में अचानक हुए घटनाक्रम 
से अफरातफरी मच गई। अन्य मरीजों 
के परिजन भी मौके पर एकत्र हो गए।
डॉ. मालावत बोले- ऑपरेशन के 24 
घंटे बाद दर्द और घबराहट हुई

डॉ. तनवीर मालावत ने बताया 
- रुकसाना के गॉल ब्लेडर में 

पथरी थी, जिसे ऑपरेशन कर 
बाहर निकाला गया था। ऑपरेशन 
के 24 घंटे बाद महिला ने दर्द 
और घबराहट की शिकायत की। 
वार्ड में डॉक्टर ने ईसीजी कर 
कार्डियोलॉजिस्ट को भेजी थी। 
इसके बाद इको किया गया। पल्स 
रेट ज्यादा आ रहा था, इसलिए उसे 
आईसीयू में भर्ती कराया गया। वहां 
अलग टीम होती है, जो उसकी 
देखरेख कर रही थी। इसी दौरान 
उसकी मौत हो गई।
बीकानेर पूर्व से कांग्रेस 
प्रत्याशी रह चुके हैं
डॉ. तनवीर मालावत बीकानेर पूर्व 
विधानसभा क्षेत्र से कांग्रेस के प्रत्याशी 
रह चुके हैं। वे सर्जन हैं और खासकर 
पथरी व फिशर के ऑपरेशन के लिए 
पहचान रखते हैं। अपेक्स हॉस्पिटल 
की जगह पहले खुद का डॉ. तनवीर 
मालावत हॉस्पिटल चलाते थे।

9वीं-12वीं क्लास की अर्द्धवार्षिक 
परीक्षाओं का टाइम-टेबल जारी

बीकानेर में डॉक्टर और कांग्रेस नेता से हॉस्पिटल में 
मारपीट: ऑपरेशन के बाद महिला की मौत पर हंगामा

